ՀԻՄՆԱՎՈՐՈՒՄ

“Հայաստանի Հանրապետության 2014 թվականի պետական բյուջեում վերաբաշխում և Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու մասին”  Հայաստանի Հանրապետության կառավարության որոշման նախագծի ընդունման
Անհրաժեշտությունը՝ Հայաստանի Հանրապետության և Ասիական Զարգացման բանկի միջև 03.05.2012թ. ստորագրված <Ջրամատակարարման և ջրահեռացման (սեկտորի) ծրագրի լրացուցիչ ֆինանսավորում> N2860 ARM (SF) վարկային համաձայնագրի շրջանակներում 11.10.2013թ. հաստատվել է վարկային միջոցների վերաբաշխումն ըստ կատեգորիաների: 
ՀՀ տարածքային կառավարման նախարարության ջրային տնտեսության պետական կոմիտեին ՀՀ 2014 թվականի պետական բյուջեով նախատեսված Ասիական զարգացման բանկի աջակցությամբ իրականացվող ջրամատակարարման և ջրահեռացման երկրորդ փուլի 06.03.01.10 ծրագրի բյուջետային ծախսերի տնտեսագիտական դասակարգման “Այլ մեքենաներ և սարքավորումներ” 5129 հոդված չի նախատեսվել, սակայն կատարված հաշվարկների արդյունքում առաջացել է պահանջ ավելացնել վարկային միջոցները 185396.8 հազար դրամի չափով, իսկ ՀՀ կառավարության համաֆինանսավորման միջոցները` 37079.4 հազ. դրամի չափով: 

Նույն ծրագրի “Նախագծահետազոտական ծախսեր” 5134 հոդվածով նախատեսվել է վարկային միջոցներ 142629.4 հազար դրամ, որի դիմաց ՀՀ կառավարության համաֆինանսավորման համար անհրաժեշտ է նախատեսել 28525.9 հազար դրամ` հաստատված 18254.3 հազար դրամի փոխարեն: Հարկային պարտավորություններն ամբողջությամբ կատարելու համար առաջանում է անհրաժեշտություն ՀՀ 2014 թվականի պետական բյուջեով նախատեսված վերը նշված 5134 հոդվածն ավելացնել 10271.6 հազար դրամով: 

“Շենքերի և շինությունների շինարարություն” 5112 հոդվածով նախատեսվել են 2717549.8 հազար դրամ վարկային միջոցներ, իսկ որպես ՀՀ կառավարության համաֆինանսավորում՝ 686622.5 հազար դրամ, որից 2014 թվականի առաջին կիսամյակի համար նախատեսված գումարները կազմում են` 1095786.2 հազար դրամ վարկային միջոցներ և 276863.9 հազար դրամ` ՀՀ կառավարության համաֆինանսավորում: 2014 թվականի հունիսի 18-ի դրությամբ Կենտրոնական գանձապետարանի հաշվեհամարից 5112 հոդվածով գումարներն ամբողջությամբ վճարվել են: Հաշվի առնելով մինչև հունիս ամսվա վերջ կնքված պայմանագրերը` կանխատեսվում է կատարել ևս 100000.0 հազար դրամ գումարի ավել շինարարական աշխատանքներ: 100000.0 հազար դրամի հաշվարկները կանխատեսումային են և հաշվարկվել են կնքված պայմանագրերի հիման վրա:
Հիմք ընդունելով վերը նշվածը` անհրաժեշտություն է առաջացել սահմանված կարգով ավելացնել ՀՀ 2014 թվականի պետական բյուջեով նախատեսված Ասիական զարգացման բանկի աջակցությամբ իրականացվող ջրամատակարարման և ջրահեռացման երկրորդ փուլի 06.03.01.10 ծրագրի բյուջետային ծախսերի տնտեսագիտական դասակարգման <Շենքերի և շինությունների շինարարություն> 5112 հոդվածով ՀՀ կառավարության համաֆինանսավորման գումարը՝ տարեկան 100000.0 հազար դրամի չափով (հաշվարկ-հիմնավորումը կցվում է), <Այլ մեքենաներ և սարքավորումներ> 5129 հոդվածով վարկային և ՀՀ կառավարության համաֆինանսավորման գումարները տարեկան 222476.2 հազար դրամի չափով և <Նախագծահետազոտական ծախսեր> 5134 հոդվածով ՀՀ կառավարության համաֆինանսավորման գումարը` տարեկան 10271.6 հազար դրամի չափով:

Ընթացիկ իրավիճակը և խնդիրները` 

Հաշվի առնելով ներդրումային ծրագրի իրականացման անհրաժեշտությունը՝ նպատակահարմար է ՀՀ 2014 թվականի պետական բյուջեում կատարել համապատասխան փոփոխություններ:

Տվյալ բնագավառում իրականացվող քաղաքականությունը Ներդրումային ծրագրերի իրականացման ֆինանսավորում:

Կարգավորման նպատակը և բնույթը
Ներկայացված որոշման նախագծով նախատեսվում է ՀՀ 2014 թվականի պետական բյուջեի շրջանակներում կարգավորել ՀՀ կառավարության և Ասիական Զարգացման Բանկի  ֆինանսական փոխհարաբերությունները, որոնք առաջանում են ներդրումային ծրագրերի իրականացման շրջանակներում:

Նախագծի մշակման գործընթացում ներգրավված ինստիտուտները և անձինք
Ներկայացված որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից:  
Ակնկալվող արդյունք

Ներդրումային ծրագրերի իրականացման  ֆինանսավորման ապահովում:

ՀՀ ՏԿՆ ջրային տնտեսության պետական կոմիտեի նախագահ
Անդրանիկ Անդրեասյան                                             






